
Veer zin weer truuk, dat wool ich effe laote weite 
Ut vastelaoves virus, dat waor effe pleite 
Veer hubbe twië jaor geine Prins gehad, in feite 
Mèr noe hub ver enne sjieke, kiek dao sjteit hae! 
 
(Veer zinge) 
Ach leeve Heer 
God-zij-dank veer maoge weer! 
 
Refrein 
Ut lup weer allemaol op rölkes 
Dit hubbe veer dus ech gemis 
Pak gauw dien vastelaoves sjpölkes 
Veer zin weer truuk … weer truuk, van weg gewaes! 
 
Ut pekske, jao dat zit mich wie gegaote 
En mit de waage zeen ze lekker opgesjaote 
Al dat beer, woe mot ver dat toch laote 
Veer hubbe hieël lang neet mieë zoë intens genaote 
 
(Veer zinge) 
Ach leeve Heer 
God-zij-dank veer maoge weer! 
 
Refrein 2 kieër 
 
Rep-gedeilte 
Truuk, truuk van weg gewaes 
Veer waore effe bang 
Truuk, truuk van weg gewaes 
Ut doerde os te lang 
Truuk, truuk van weg gewaes 
En eederein is bliej 
Truuk, truuk van weg gewaes 
Ut löp op rölkes hie   
 
Ach leeve Heer 
God-zij-dank veer maoge weer! 
 
Refrein 2 kieër 

Jao jaaooo … karneval löp weer op rölkes 
 
Mit weemoed en mit smacht, hubbe veer zoë lang gewacht 
Totdat ut tij zou kieëre 
Noe is ut dan zoë wiet, ut is de hoëgste tied 
Dat veer karneval gaon viere! 
 
Ach leeve Heer 
God-zij-dank veer maoge weer! 
 
Refrein 2 kieër 
 
Slot-offensief 
(Jao jaaooo) 
Al geit ut effe sjlech 
Ut kump weer op zien puuet terech 
(Jao jaaooo) 
Al geit de wereld nao de maon 
Os karneval, die blief besjtaon! 
 


